Juan José Lizarbe Baztán jaunak galdera egin du jakiteko zein den “Dirulaguntza Idima Fundazioari, patenteen garapena sustatzeko eta haien ezagutzari eusteko” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Diru-laguntza FIDMA Fundazioari, patenteen garapena sustatzeko eta haien ezagutzari eusteko" izeneko kontusailaren 2011ko ekainaren 30eko betetze mailari buruz (8-11/PES-00100). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

2011ko maiatzaren 11n jaso zen Berrikuntzarako eta Ezagutzaren Transferentziarako Zerbitzuan FIDIMAren eskaera, aipatu diru-laguntza emateko. Eskaerarekin batera aurkeztu zituzten oroitidazkia eta 200.000 euroko aurrekontu xehakatua.

Aipatu zerbitzuak ebazpen-proposamena prestatu zuen 2011ko ekainaren 29rako, diru-laguntza ematekoa. Horretarako beharrezkoa izan zen aurrekontua gehiago xehakatzeko eskaria egitea. 

Eskari hori FIDMAri helarazi zitzaion, eta behin xehakapen hori jasota, beste proposamen bat prestatu da, 2011ko irailaren amaierarako.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

